Na osnovu člana 27. Zakona o koncesijama (Službene novine Tuzlanskog kantona, broj: 5/04) i Odluke Vlade Kantona o dodjeli koncesije, broj _______________ od _________ godine, dana _____________ godine zaključen je
NACRT
UGOVORA O KONCESIJI

UGOVORNE STRANE:
1) Ministarstvo prostornog uređenja i zaštite okolice Tuzlanskog kantona (u daljem tekstu: koncesor), koje zastupa ministrica Jadranka Miraščić i

2)  ____________________________sa sjedištem u _________________________  (u daljem tekstu: koncesionar), koje zastupa  ___________________________ .
I  PREDMET UGOVORA
Član 1.
Predmet ovog ugovora je dodjela i realizacija koncesije za projekt „Toplifikacija grada Srebrenika“.
II  PRAVA I OBAVEZE UGOVORNIH STRANA

Član 2.
Koncesionar ima pravo i obavezu da: 
- izgradi infrastrukturne objekte neophodne za korištenje koncesije,
- da iskorištava pravo na koncesiju do isteka roka na koji je data,

- da redovno plaća naknadu za koncesiju,

- da održava i unapređuje postrojenja i infrastrukturu koja je izgrađena u svrhu koncesije,

- da nesmetano i blagovremeno omogućava inspekcijski i drugi nadzor koji je u vezi sa iskorištavanjem koncesije,

- da u postupku realizacije koncesije preduzima sve mjere iz oblasti zaštite okolice u skladu sa zakonskim i drugim propisima iz ove oblasti,

- da međusobne odnose sa korisnicima usluga uredi tipskim ugovorima uz jedinstvene kriterije prema svim korisnicima usluga, a koje odobrava Komisija za koncesije Tuzlanskog kantona.
- da o svim nastalim problemima u realizaciji koncesije bez odlaganja obavijesti koncesora pismenim putem uz opis konkretnog problema, 

- da ispunjava sve druge obaveze po Zakonu o koncesijama i ovom ugovoru.
Član 3.
Koncesor ima pravo i obavezu da:

- za vrijeme trajanja koncesije zahtijeva iskorištavanje koncesije, njeno održavanje i unapređivanje,
- da uredno ostvaruje naplatu naknada za koncesiju,
- da po isteku koncesije zahtijeva predaju postrojenja i infrastrukturnih objekata koji su izgrađeni u svrhu koncesije zajedno sa pripadajućim zemljištem,

- da stavi na raspolaganje svu neophodnu dokumentaciju u vezi sa koncesijom, sa kojom raspolaže,

- da pruži pomoć u pribavljanju potrebnih ovlaštenja i saglasnosti, neophodnih za realizaciju koncesije,

- da poduzima sve druge radnje u cilju realizacije ovog ugovora,

- da pokrene postupak za raskid ugovora i naknadu štete ukoliko se ispune uslovi predviđeni ovim ugovorom, Zakonom o koncesijama i Zakonom o obligacionim odnosima.

Član 4.

Ugovor o koncesiji ne može se prenijeti na drugog koncesionara bez prethodne saglasnosti Vlade Kantona.
III  VISINA NAKNADE ZA KONCESIJU
Član 5.

Na ime jednokratne koncesione naknade koncesionar je obavezan uplatiti iznos od ____________KM u roku od 30 dana od dana potpisivanja ovog ugovora na račun __________________ .
Na ime godišnje koncesione naknade koncesionar je obavezan plaćati iznos od _______________ KM.

Plaćanje naknade iz prethodnog stava vršit će se godišnje, do 31. januara tekuće godine za prethodnu godinu na račun _____________________ .
IV  USLOVI, NAČIN I VRIJEME KORIŠTENJA PREDMETA KONCESIJE
Član 6.

Predmet koncesije će se koristiti u skladu sa javnim pozivom za dodjelu koncesije, objavljenim u _________________ od ________________ godine, tenderskom dokumentacijom - Studijom tehno-ekonomske opravdanosti realizacije projekta toplifikacije grada Srebrenika, broj: 595-07-KUS/08 od 17.07.2008. godine.

Kao pogonsko gorivo za generatore toplote u toplani koristit će se __________.

Za grijanje iz toplane na ________ potrebno je izgraditi:

- gradsku toplanu sa kotlovima na bio masu, komunalni otpad i/ili ugalj,

- centralnu izmjenjivačko-pumpnu stanicu,

- transverzalnu i gradsku cijevnu mrežu (primarna mreža),

- toplotne podstanice (primar/sekundar) i

- sekundarnu mrežu.
Detaljnije određenje uslova i načina korištenja predmeta koncesije bit će usklađeno sa ponudom koncesionara, broj: ___________ od ____________, pod uslovom da je ista u skladu sa javnim pozivom i tenderskom dokumentacijom - Studijom iz stava 1. ovog člana.
Član 7.
Ugovor o koncesiji zaključuje se na period od 30 godina.

Ugovor o koncesiji može se produžiti u slučaju da se pojave izuzetne okolnosti koje zahtijevaju ulaganja za koja je potreban duži vremenski period, o čemu je neophodno zaključiti poseban aneks ugovora, s tim što ugovorni rok ne može biti duži od 50 godina.
V  UVJETI ZA OBNAVLJANJE UGOVORA

Član 8.
Ugovor o koncesiji može se obnoviti za period koji ne može biti duži od polovine prvobitno ugovorenog roka, o čemu je neophodno zaključiti poseban aneks ugovora.

Ugovorna strana koja želi obnoviti ugovor obavezna je da prije isteka ugovora o tome obavijesti drugu ugovornu stranu i predložiti joj obnavljanje ugovora.
VI  SREDSTVA I IMOVINA  KOJI SE DAJU NA RASPOLAGANJE KONCESIONARU

Član 9.
Sredstva i imovina koji se daju na raspolaganje koncesionaru bit će predmet posebnog ugovora koji će se zaključiti između općine Srebrenik i koncesionara.
VII  OBAVEZE KONCESIONARA IZ OBLASTI ZAŠTITE OKOLICE
Član 10.
Pri iskorištavanju predmeta koncesije koncesionar je dužan da primjenjuje tehniku i tehnologiju koja neće ugrožavati okolicu kao ni vrijednosti prirodnog, historijskog, kulturnog i graditeljskog naslijeđa.

U slučaju da primjena tehnika i tehnologija u korištenju predmeta koncesije ugrožava vrijednosti iz prethodnog stava, koncesionar je dužan bez odlaganja o tome obavijestiti koncesora i druge nadležne državne organe.

VIII  SANKCIJE I NAKNADE  ZA NEIZVRŠAVANJE OBAVEZA UGOVORNIH STRANA
Član 11.

Ugovorna strana koja svojom krivicom ne izvršava ili neuredno izvršava ugovorne obaveze i time prouzrokuje štetu drugoj ugovornoj strani, dužna je tu štetu nadoknaditi u skladu sa odredbama Zakona o obligacionim  odnosima.

Pored naknade štete iz prethodnog stava svaka ugovorna strana može pokrenuti postupak za raskid ugovora u skladu sa odredbom člana 13. ovog ugovora. 

IX  PRESTANAK UGOVORA O KONCESIJI
Član 12.
Ugovor o koncesiji prestaje:

- istekom ugovorenog roka a u skladu sa Zakonom o koncesijama, 
- otvaranjem stečajnog postupka nad koncesionarom,

- prestankom postojanja predmeta koncesije i

- raskidom ugovora o koncesiji.
X  RASKID UGOVORA 
Član 13.

Ugovor o koncesiji može se raskinuti:

-  sporazumom između ugovornih strana,

-  ako je koncesionar nesolventan,

-  ako koncesionar ne izvršava ili neuredno izvršava svoje ugovorne obaveze duži vremenski period,

- ako koncesionar neovlašteno promijeni tehnike iz predmeta ugovora o koncesiji koje ugrožavaju tehnologiju i okoliš.
XI  NAČIN RJEŠAVANJA SPOROVA
Član 14.

Eventualne sporove iz ovog ugovora ugovorne strane će rješavati sporazumno.

Ukoliko ugovorne strane ne postignu sporazum spor će se rješavati pred nadležnim sudom. 
XII  VIŠA SILA

Član 15.
Sve okolnosti koje ugovorne strane nisu mogle predvidjeti, izbjeći ili otkloniti, a koje mogu djelimično ili u potpunosti spriječiti izvršenje ugovora, smatraju se višom silom.
Ugovorna strana kod koje se desi slučaj više sile dužna je o istom obavijestiti drugu ugovornu stranu bez odlaganja, a najduže u roku od 30 dana od dana prestanka djelovanja više sile, o čemu treba pružiti odgovarajuće dokaze.
XIII  PRELAZNE I ZAVRŠNE ODREDBE
Član 16.
Ugovor se smatra zaključenim danom potpisivanja ugovornih strana, a počet će se primjenjivati od ____________________ .
Sve promjene ugovora vrše se zaključivanjem aneksa ugovora u pismenom obliku, a u skladu sa odredbama ovog ugovora i Zakona o koncesijama.
Za sve što nije regulisano ovim ugovorom primijenit će se odredbe Zakona o koncesijama i Zakona o obligacionim odnosima.
Član 17.

Ugovor je sačinjen u šest istovjetnih primjeraka od kojih svaka od ugovornih strana zadržava po tri primjerka.
UGOVORNE STRANE
             KONCESOR                                                                                         KONCESIONAR
      __________________                                                                                __________________
Broj: _______________
Tuzla, ______________
